
KESYON MOUN POZE SOUVAN FREQUENTLY ASKED QUESTIONS (FAQ) SOU EDIKASYON KONPLE NAN
DOMEN SANTE
(Li gen tou dénye enfomasyon sou obligasyon pou fé kou sante seksyel pou elév lekol presegondé ak
segonde)

Kisa Edikasyon konplé nan domeén sante ye?

Edikasyon nan domén sante se yon pati enpotan nan yon pwogram jeneral sou sante nan lekol.
Nan Vil Nouyok, nou egzije anseye yon seri kou sante depi klas maténeél jiska klas 12yém ane. Depi
timoun tou piti, yo pran abitid k ap afekte sante yo pou tout vi yo. Kidonk, yo dwe ajoute nan kou
edikasyon nan domeén sante divés sijé kote gen enfomasyon ki koresponn ak laj timoun yo.

Nou ankouraje lekol leta Vil Nouyok itilize kourikoulom edikasyon nan domen sante ki fét pou
satisfé bezwen elév nan chak nivo klas. Depatman Edikasyon Department of edikasyon (DOE) ofri
fomasyon pwofesyonel tout tan pou asire pwofesé yo okouran tou dénye rechech medikal ak edikatif,
kourikouldm yo rekomande a ak estrateji efikas anseyman. Anplis konesans reyeél, yo anseye elév yo tou
nan domen sante koman pou yo fé bon chwa nan lavi yo dapre desizyon y ap pran pésonélman.

Pou elev yo ka ansante, sennesof ak anfom, nou bay yo kou sou ladrés ki nesese :

e Jesyon tet yo pesonelman
e Jesyon rapo yo ak ot moun
Jesyon estres
Kominikasyon
e Prizdesizyon
e Fason pou yo planifye ak fikse objektif
e Reklamasyon dwa yo

Koman DOE deside ki kou sante ki apwopriye pou elév yo?

Depatman Edikasyon Eta Nouyok New York State Education Department (NYSED) fikse nOm pou
anseyman nan tout matye. Liv yo pibliye a, A Guidance Document for Achieving the New York State
Standards in Health Education, dekri konesans ak ladrés yo atann pou elév yo montre yo genyen nan klas
prime, presegonde ak segonde.

Edikasyon nan domén sante nan tout twa nivo yo pran ankonsideration edikasyon ki koresponn
ak laj ak devlopman timoun yo onivo sis konpotman yo detémine ki grav pou lasante nan Sant pou
kontwol maladi Centers for Disease Control (CDC) :

e Izaj alkol ak dwog

e Nitrisyon

e Aktivite fizik

e Konpotman seksyel ki gen risk
e |zajtabak

e Chok ak vyolans

Kisa ki nom aprantisaj Eta Nouyok yo?
Nom Eta Nouyok pou Syans nan domén Sante, Edikasyon fizik, Fanmiy ak konsomasyon genyen :

Nom 1. Sante ak Byennét fizik: Elév yo ap gen konesans ak ladrés nesesé pou tabli ak kenbe sante fizik yo,
patisipe nan aktivite fizik ak kenbe sante pésonél yo.

Nom 2: Yon anviwonman sennesof ki bon pou lasante : Elév yo ap akimile konesans ak kapasite ki nesesé
pou kreye ak kenbe yon anviwonman sennesof ki bon pou lasante.

Nom 3: Jesyon resous: Elév yo ap konprann ak kapab jere resous pésonél yo ak resous kominote a.

Gen detay sou chak nom sante sa yo pou lekol prime, presegondé ak segonde nan
http://www.emsc.nysed.gov/ciai/pe/pub/hpefcle.pdf.

Ou ka jwenn A Guidance Document for Achieving the New York State Standards in Health Education nan :
http://www.p12.nysed.gov/sss/schoolhealth/schoolhealtheducation/GuidanceDocumentFinal1105.pdf

Ki egzijans eta a pou peryod anseéyman an?

e Nan lekol prime, se pwofese regilye salklas la ki anseye kou edikasyon sante a. Yo anseye matyé
a pandan tout ane a kom yon pati anseyman jeneral la.

e Elev lekol presegondeé yo resevwa yon (1) kou edikasyon sante pandan mwatye ane a. DOE
rekdmande pou yo anseye yo nan klas 6yém oswa 7yém ane.

e Elev lekol segonde yo dwe pran yon kou yon kredi edikasyon sante pandan mwatye ane a pou
satisfe nom gradyasyon Eta Nouyok yo. DOE rekomande pou yo anseye | nan klas 9yem oswa
10yem ane.

Ki kourikoulom DOE rekomande pou lekol prime yo?

Nou ankouraje lekol prime yo itilize HealthTeacher Pwogram sa a ke yo te prezante premye fwa
nan Vil la nan ane lekol 2005-06 la, satisfé alafwa Nom Edikasyon Eta Nouyok yo ak Nom nasyonal sou
Edikasyon nan domeén sante, epi li adapte ak Sijé debaz sou Sante U.S. Centers for Disease Control and
Prevention. DOE peye pou | gen akse nan sit web Health Teacher pou tout lekol primé. Ou ka jwenn yon
rezime kourikouldm lan nan http://www.healthteacher.com.

Ki kourikoulom edikasyon konplé nan domén sante DOE rekomande pou lekol presegondé ak
segonde, edikasyon nan domén sante seksyéel tou?

Depi ane lekol 2007-08, apre yon revizyon konplé 30 kourikoulom edikasyon sante ke yon
gwoup edikate, ekspe sante, manm kominote a, paran ak |6t moun ki enterese nan domeén sa a te aplike,
DOE rekdomande Middle School HealthSmart pou lekol presegondé ak High School HealthSmart plis
Reducing the Risk pou lekol segondé. Kourikouldom sa yo adapte ak nom Eta Nouyok epi gen kou sou
edikasyon nan domen sante seksyel dapre laj timoun pou lekol yo ka satisfé egzijans Vil Nouyok pou fe
kou sou edikasyon seksyel.

Apre DOE fin chwazi kourikoulom yo, li te travay ak ETR, ki se edite a, pou fé kek chanjman
espesifik Vil Nouyok te mande pou fé séten ke yo koresponn ak laj elev Vil Nouyok epi konfom ak
régleman DOE. Veésyon HealthSmart ak Reducing the Risk DOE rekomande a pa menm ak vésyon
kourikoulom sa yo ki disponib pou vann. Pou plis enfomasyon sou kourikoulom DOE rekomande yo,
tanpri klike la a.

Ni kourikoulom HealthSmart ni kourikoulom Reducing the Risk, toulede ensiste ke restriksyon se
mwayen ki pi bon ak pi efikas pou evite gwoses moun pa swete, maladi moun pran nan fé seks Sexually

Tansmitted Disease (STD) ak HIV. Reducing the Risk se yon kourikouldom sou fason pou diminye risk ki
gen nan fe seks ki baze sou rechéch epi ki bay prev li efikas anpil. Rechéch montre ke Reducing the Risk
1) retade moman timoun deside pou gen rapo seksyel, 2) ogmante kantite adolesan ki itilize metod
planin nan rapo seksyeél, epi 3) ogmante kominikasyon ant paran ak timoun sou sante seksyel,
restriksyon pou fé séks ak planin.

Ki nouvo egzijans onivo edikasyon sou sante seksyel?

Ann Out 2011, Chanselye Walcott te anonse ke apati dezyém semeés ane lekol 2011-2012 Ia, | ap
egzije pou mete edikasyon sou sante seksyel nan lekol presegonde ak segondé yo kom yon pati nan
edikasyon konplé sou sante ke NYSED deja egzije. Se pa yon kou apa, men gen ladan | sije sou
edikasyon nan domeén sante seksyel kom yon pati nan kou edikasyon konplé sou sante eta a egzije a.

Poukisa edikasyon nan domeén sante seksyel se yon eleman enpotan nan edikasyon nan domeén sante?

Li enpotan pou adolesan konprann koman ko yo fonksyone epi prepare yo pou chanjman fizik,
emosyonel ak sosyal y ap gen pou konfronte pandan y ap vin adilt. Edikasyon nan domen sante seksyel
mande pou bay elév enfomasyon presi onivo medikal, ansanm ak ladrés ak konfyans nan tet yo pou yo
kominike pou evite gen konpotman ki gen gwo risk. Avek tou denye estatistik ki montre nou gen elév ki
nan rapo seksyel avan laj 13 lane, elév ki gen plizyé patne seksyel ak eléev ki pa pwoteje tét yo kont STD
ak HIV/AIDS, nou kwe nou gen obligasyon pou n bay yo enfomasyon reyél pou nou ka ede yo aprann
pwoteje sante yo.

Anplis konesans reyel yo, yo bay elév yo tou nan anseyman sou sante enstriksyon sou fason pou
yo fé bon chwa nan lavi yo grasa rechéch sou prensip, fason pou yo fikse objektif, ak fason pou yo
kominike ak fanmi yo. Kou sou jesyon pésoneél, jesyon rapo yo avek |6t moun, jesyon estres,
kominikasyon, prizdesizyon ak kapasite pou reklame dwa yo konsidere kom eleman enpotan edikasyon
nan domen sante ak edikasyon seksyel.

Poukisa li nesesé pou egzije pou gen yon kou sou edikasyon nan domeén sante seksyel?
DOE toujou ankouraje lekol yo ajoute nan kou sou edikasyon anjeneral nan domen sante, yon

kou sou edikasyon nan domen sante seksyel ki koresponn ak laj timoun yo. Aloke kek lekol deja ajoute
kou sou sante seksyéel nan kou sou edikasyon nan domeén sante, kek [0t pa fe sa. Lé nou fe obligasyon
pou sa, sa pral asire tout lekol ajoute eleman enpodtan sa a nan kou sou edikasyon nan domen sante ki
deja nan lekol presegondé ak segondé yo epi pou nou bay elév nou yo enfomasyon ak kapasite presi pou
ede yo pran desizyon ki ka kenbe yo ansante ak sennesof.

Kiyés ki anseye kou sante yo?

Nan lekol prime yo, jeneralmanl se pwofesée salklas la ki anseye kou sou edikasyon nan domen
sante a kom yon pati nan tout seri matye akademik yo. Nan lekol presegondé ak segonde, gen yon
pwofese lisansye nan edikasyon nan domen sante ki fé kou yo. Direkté yo ka chwazi anplwaye pwofese
ki gen lisans nan edikasyon nan domén sante oswa bay pwofese ki kalifye pou fe kou sa yo.

Eske se tout elév k ap toujou pran kou sou HIV/AIDS?

Wi. Eta Nouyok egzije kou sou HIV/AIDS nan klas maténél—12yém ane. DOE devlope yon
kourikoulom pou kou sa yo ki koresponn ak laj ak devlopman timoun yo. Kou yo konsantre sou
karakteristik HIV/AIDS, mwayen yo transmet li ak metod pou prevansyon. Ou ka gade kourikoulom
HIV/AIDS a ak materyel ki gen pou we avek li nan
http://schools.nyc.gov/Academics/FitnessandHealth/StandardsCurriculum/HIVAIDSoverview.htm.

Koman DOE sipote ak fome pwofesé nan edikasyon nan domén sante?

The Office of School Wellness Programs (OSWP) fé trening gratis sou kourikoulom yo
rekomande a epi li bay pwofeseé ak adminstrate ki patisipe yo kourikoulom/materyel gratis. Edikaté yo ka
enskri pou trening nan ProTraxx. Estaf OSWP la bay lekol yo tou asistans teknik dirék pou konsidere
domen ki enterese yo oswa pwoblem yo anpatikilye.

Ki wol paran ak gadyen legal jwe onivo fason pou konprann ak sipote kou nan domeén sante?

Kom nan tout domen, paran/gadyen legal se premye pwofesé ki gen plis enflyans sou timoun
yo. Paran/gadyen legal ak lekol yo gen menm objektif la : Nou vle elév tout laj an sante nan tout aspé
lavi yo. Sou kesyon pale avek elev osije seks, objektif nou gen an komen se fe jén ki gen laj pou ale lekol
tann avan yo antre nan rapo seksyel. Nou vle tou pou elév yo konnen sa sa vle di pou yo ansante, kdbman
pou yo rekoneét lé yo pa ansante ak koman pou yo rete sennesof si yo vin aktif onivo seksyel. Kou
edikasyon anjeneral nan domen sante ka anseye ladrés ak bay bon jan enfomasyon ki pi resan onivo
medikal. Paran/gadyen legal yo ta dwe pale ak pitit yo sou sa y ap aprann nan kou nan domeén sante;
asire pitit ou konnen kisa ou panse ki pi bon mwayen pou viv ansante. Konvesayon sa yo ap mete
enfomasyon elév la resevwa nan kou sante a nan kontéks prensip fanmi a. Nou ankouraje paran/gadyen
legal diskite nenpot kesyon yo genyen sou kou edikasyon nan domén sante a ak direkte ak pwofeseé pitit

yo.

Eske paran ak gadyen legal gen opotinite pou refize pitit yo patisipe nan nenpot kou byen espesifik?

Wi. Paran/Gadyen legal gen dwa refize pitit yo pran kou ki gen pou wé ak prevansyon HIV/STD
ak planin, restriksyon pa ladan |. Yo pa ka refize pitit yo pran kou sou restriksyon kom mwayen pou anpeche
STD ak gwoses oswa nenpot lot kou. Paran oswa Gadyen legal ki vle fé tip demann konsa dwe ekri direkte
a yon let kote li di timoun lan pa dwe nan salklas la pandan kou sou planin ak sou mwayen prevansyon
yo; epi ke y ap bay pitit yo rekomandasyon pa yo sou prevansyon lakay yo.

Eske obligasyon pou fé kou sou edikasyon seksyél nan lekol presegondé ak segondeé a afekte régleman
DOE sou demonstrasyon pou itilize kondom?

Non. Regleman DOE sou demonstrasyon pou itilize kondom pa chanje. Yo pa pémeét
demonstrasyon pou itilize kondom nan salklas la. Kbm yon pati nan Pwogram obligatwa Prevansyon
HIV/AIDS NYCDOE yo egzije lekol segondé Vil Nouyok pou gen yon Sal Resous Sante Health Resource
Room (HRR) kote gen kondom, enfomasyon sou sante gratis ak rekomandasyon onivo sante ki disponib
pou elév yo. Demonstrasyon sou kondom ka fét selman nan HRR yo.

Eske obligasyon pou fé edikasyon nan domeén sante seksyel la afekte régleman DOE sou Pwogram pou
mete kondom adispozisyon elev Condom Availability Program (CAP) nan lekol segondé yo?

Non. Elév lekol segondé yo ka mande pésonel HRR pou bay yo kondom gratis ak pou fé
demonstrasyon sou fason pou yo itilize kondom
korekteman(http://schools.nyc.gov/Offices/Health/OtherHealthForms/HealthResource.htm).
Paran/gadyen legal ki pa vle pitit yo resevwa kondom nan lekol segondé ta dwe ranpli fom pou refize yo
patisipe nan CAP a.

Kisa paran/gadyen legal ka fé si pitit yo pa pran kou edikasyon anjeneral nan domén sante?
Lekol primeé: Si pitit ou a p ap pran kou sou edikasyon nan domen sante a, pale avek pwofese a
sou plan li genyen pou anseye kou sou edikasyon nan domén sante. Si pwofesé a pa anseye kou sou

edikasyon nan domen sante a, pale sou pwoblém ou yo avek direkte a oswa nan yon reyinyon
Asosyasyon Paran Parent Association (PTA).

Lekol presegondé ak segondeé: Mande asistan direkté a oswa direkte a koman yo pwograme kou
sou edikasyon nan domén sante pou chak elév. Ni nan lekol presegondé ni nan lekol segondé, elév yo
dwe pran omwen yon kou nan domen sante.

Koman manm kominote lekol la ka jwenn plis enfomasyon sou sijé edikasyon nan domeén sante yo?
Gen plizye fason administrate, pwofese, elév, paran, gadyen ak oganizasyon kominoté ka
enfome yo plis sou bon jan fason pou moun viv ak sou pwoblém onivo edikasyon nan domen sante. Pou
w jwenn yon lis konplé dives resous sante, tanpri ale sou sit web Biwo Pwogram byennét nan lekol Office

of School Wellness Programs website nan http://schools.nyc.gov/wellness.

T&I-17321 (Haitian Creole)



